
Dà fa re mente attonite, e sospeize;

Se non che tutt'à un tratto,

Praticandose in atto,

Ri miriuin dre vostre varentixe

S'han per chiù grende assæ che nò se dixe.



5. 

Oh' se un giorno con nuoi così da parte,

Lasciando per un poco ro paraxo,

Fuoissi prezente a caxo 

Vuoi mæsmo, à poei sentine quarche parte,

Quando tutti de venna

Discorrimmo assettæ lì sciù l'arenna;

O pù se ro grou vostro comportasse,

Così per favorine,

Con l'oeggio de seguine,

Pe re Care dri tremaggi, e dre nasse;

Che sentissi ri parli,

Re prediche e ri chiarli,

Che femmo attorno d'ogni vostro fæto

Vuoi mæsmo resteressi stupefæto.



6.

Chi ve prica per hommo de gran pieto;

Chi per un Marte valoroso, e forte;

Repubrichista, à morte;

